
CJÂR DIARI,
vuê no mi sint 
masse ben: mi 
dûl la panze e mi 

mancje il 
respîr. 

Mi pâr come se 
cualchidun al 
volès scjafoiâmi. 
No rivi a respirâ 
ben, cun di 
plui mi bat a 
fuart il cûr e 
mi è vignude une 
tremarole che no ti 
dîs. Mi pâr di vê la fiere. No 
sai ce che o ai… anzit, forsit lu 
sai.
Nossere, cuant che ducj a 
durmivin, cuntun biel salt o 

soi rivât fin te 
ultime scansie 
de credince. Cence 
fâmi sintî, o ai 

impirade la ongule dentri 
di un cjocolatin e… mi 

’nt soi mangjâts trê! 
Mmm, no propit 
trê, a saran stâts 
uns dîs… forsit 
undis, vincj, 
trente? In sumis, 

fevelant sclet: dute 
la scjate! 

Sperìn che no lu sepi 
Daria! cumò o voi a platâmi 
che, se mi viôt, mi mene dal 
veterinari!!! 
Maman,
il to Vigji  

P. Geremia, “L’ort”,  
golaine “Free&Ulli”,  
Futura Edizioni, 2018. 

IDEIS PE LETURE

“Ise vere, mame, che no si à mai di 
rimandâ a doman ce che si pues fâ vuê?” 
“Sigûr, Pierut!”
“Alore, mi passistu daurman un altri toc di 
torte cu la cjocolate?”

Tant par ridi

LIS AVENTURIS DI VIGJI E LUMI  

TREMAROLE
IL TREMÂ  CENCE  RIVÂ A  TIGNÎSI

LU SAVEVISO CHE...? 

  La cjocolate ur fâs 
mâl ai gjats e ai cjans 
par vie che e à dentri 
la “teobromine”, une 
sostance che e pues 
intosseâ i nestris 
amîs pelôs.

Pagjine curade di Daria Miani 
e dal Sportel Regjonâl 

pe Lenghe Furlane de ARLeF
vinars aes 5.45 sot sere

Maman! Une gnove 
aventure ogni 
setemane. Us din 
apontament su

Piture la Âf Blu.

ZÛCS

 Dissen gjavât fûr dal sît www.arlef.it

Maman!

